Nafarroako Parlamentuko Mahaiak, 2017ko urtarrilaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos García Adanero jaunak aurkeztutako galdera, 2017a bukatzen denean autonomia erkidegoen artean enplegu-sorreraren arloan azkena ez izateko Nafarroak hartuko dituen neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko urtarrilaren 16an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide eta Unión del Pueblo Navarro (UPN) parlamentu-taldeari atxikia den Carlos García Adanero jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, lehendakariorde eta Eskubide Sozialetako kontseilari Miguel Laparra jaunak Osoko Bilkuran ahoz erantzun dezan: 

– Nafarroako Gobernuak erabakiren bat hartzeko asmorik al du, 2017a bukatzen denean Nafarroa autonomia erkidegoen artean enplegu-sorreraren arloan azkena ez izateko, 2016an gertatu den bezala?

Iruñean, 2017ko urtarrilaren 9an

Foru parlamentaria: Carlos García Adanero

